
1. Innleiðsla 

1. Hendan avtalan avger rættindi og skyldur hjá dátuviðgeranum, tá dátuviðgerin viðger 

persónupplýsingar dátuábyrgdarans vegna. 

 

2. Avtalan er gjørd, soleiðis at partarnir lúka treytirnar í § 41, stk. 2 í dátuverndarlógini. 

 

3. Í sambandi við veiting av tænastum í Mín Rokning og eTrans viðger dátuviðgerin 

persónupplýsingar vegna dátuábyrgdaran í samsvari við hesa avtalu. 

 

4. Ásetingarnar í hesi avtalu ganga framum møguligar aðrar avtalur millum partarnar, sum 

hava líknandi ásetingar. 

 

5. Tað eru fýra fylgiskjøl til hesa avtalu, og fylgiskjølini eru ein samantvunnin partur av 

avtaluni  

 

6. Fylgiskjal A hevur nærri upplýsingar um viðgerðina av persónupplýsingum, undir hesum 

um endamálið við viðgerðini, sløgini av persónupplýsingum og longdina av viðgerðini. 

 

7. Fylgiskjalskjal B er ein lista við teimum undirdátuviðgerum, sum dátuviðgerin nýtir í 

dag.  

 

8. Fylgiskjal C greiðir frá boðunum, sum dátuábyrgdarin gevur dátuviðgeranum um 

viðgerð av persónupplýsingum. Eisini lýsir fylgiskjalið m.a. tey trygdartiltøk, sum 

dátuviðgerin í minsta lagi skal gjøgnumføra, og hvussu eftirlit verður hildið við viðgerð, 

sum verður framd av dátuviðgera og møguligum undirdátuviðgera.   

 

9. Í fylgiskjali D eru onnur viðurskifti ásett. 

 

10. Avtalan og fylgiskjølini skulu vera til taks skrivliga, undir hesum elektroniskt, hjá 

báðum pørtum. 

11. Henda avtala gongur ikki framum skyldur, sum dátuviðgerin hevur ella er álagdur eftir 

dátuverndarlógini ella aðrari lóggávu. 

 

2. Rættindi og skyldur dátuábyrgdarans 

 

1. Dátuábyrgdarin hevur ábyrgdina av, at viðgerð av persónupplýsingum er í samsvari 

við dátuverndarlógina, aðra lóggávu um dátuvernd og hesa avtalu. 

 

2. Dátuábyrgdarin hevur bæði rætt og skyldu at gera av til hvørji endamál 

persónupplýsingarnar skulu viðgerast. Elektron ger tó av um Mín Rokning og eTrans 

skal broytast.  

3. Dátuábyrgdarin hevur m.a. ábyrgdina av at tryggja, at viðgerðarheimild er til viðgerðina, 

sum dátuviðgerin skal standa fyri. 

 

3. Dátuviðgerin ger eftir boðum 

 

1. Dátuviðgerin kann einans viðgera persónupplýsingar eftir skjalfestum boðum frá 

dátuábyrgdaranum, uttan so at viðgerð er ásett í lóggávu, sum dátuviðgerin er fevndur av. 

Boðini eru nágreinað í fylgiskjali A og C. Boð kunnu gevast meðan viðgerð av 

persónupplýsingum fer fram, men boðini skulu altíð skjalfestast og varðveitast skrivliga, 

undir hesum elektroniskt, saman við hesi avtalu. 

 

2. Dátuviðgerin boðar alt fyri eitt dátuábyrgdaranum frá, um dátuviðgerin metir, at eini boð 

frá dátuábyrgdaranum eru í ósamsvari við galdandi lóggávu. 

 

4. Trúnaður 

 

1. Dátuviðgerin skal viðgera allar persónupplýsingarnar frá dátuábyrgdaranum í trúnaði, og 

skal syrgja fyri, at øll, sum hava heimild at viðgera persónupplýsingarnar vegna 

dátuábyrgdaran, bæði starvsfólk hjá dátuviðgeranum, undirdátuviðgerar og onnur, hava 

bundið seg til trúnað ella eru bundin av hóskandi lógarásettum trúnaði. Hesir persónar eiga 

bert at fáa atgongd til persónupplýsingarnar, um tað er neyðugt.  

 

Listi yvir persónar, sum hava atgongd til persónupplýsingarnar, skal gjøgnumgangast við 

jøvnum millumbili og er atgongdin ikki longur neyðug, skal hon skerjast. 

 

2. Eftir umbøn frá dátuábyrgdaranum skal dátuviðgerin kunna vísa á, at viðkomandi persónar, 

eru bundnir av tagnarskyldu. 

 

5. Viðgerðartrygd 

 

1. § 46 í dátuverndarlógini ásetur, at dátuábyrgdarin og dátuviðgerin skulu seta í verk 

hóskandi tøknilig og bygnaðarlig tiltøk, sum tryggja eitt trygdarstøði, sum hóskar til 

váðarnar, sum standast av viðgerðini. Dátuábyrgdarin og dátuviðgerin skulu í hesum 

sambandi hava fyrilit fyri verandi tøkniliga støði, verksetanarkostnað og slagi av viðgerð, 

vavi, samanhangi og endamáli, umframt sannlíku váðunum fyri skrásetta. 

 

2. Dátuábyrgdarin skal meta um váðarnar fyri skrásetta og skal seta hóskandi til tiltøk í verk. 

Hesi tiltøk kunnu fevna um: 

 

a. dulnevning ella bronglan av persónupplýsingum, 

b. at tryggja áhaldandi trúna, rættleika, atgeingi og haldføri frá viðgerðarskipanum og 

viðgerðartænastum, 

c. føri til rættstundis at fáa í rættlag atkomu og atgongd til persónupplýsingar eftir 

fysiska ella tøkniliga hending, og 

d. mannagongd til regluliga royndarkanning, meting og eftirmeting av virkisføri í 

sambandi við tøkniligu og bygnaðarligu tiltøkini, sum tryggja viðgerðartrygd. 

 

3. Dátuviðgerin skal eisini – óheft av dátuábyrgdaranum – meta um váðarnar við viðgerðini fyri 

tann skrásetta og seta í verk hóskandi tiltøk. Dátuábyrgdarin skal í tí sambandi veita 

dátuviðgeranum allar viðkomandi upplýsingar, so at dátuviðgerin er førur fyri at eyðmerkja 

og meta um váðan. 

 

4. Dátuviðgerin skal hjálpa dátuábyrgdaranum at halda skyldurnar í § 46 í dátuverndarlógini, 

m.a. við at veita dátuábyrgdaranum árliga skoðanarváttan.  

 

6. Um at brúka undirdátuviðgerar 

 

1. Treytirnar í §§ 41 og 42 í dátuverndarlógini skulu verða loknar um dátuviðgerin ætlar at 

nýta ein annan dátuviðgera (ein undirdátuviðgera). 

 

2. Dátuviðgerin hevur loyvi frá dátuábyrgdaranum at nýta undirdátuviðgerar. Dátuviðgerin 

skal skrivliga kunna dátuábyrgdaran um ætlaða broyting av undirdátuviðgera. Listi yvir 

undirdátuviðgerar er lagt við í fylgiskjali B. 

 

3. Tá dátuviðgerin nýtir ein undirdátuviðgera í sambandi við ávísar viðgerðir fyri 

dátuábyrgdaran, skal dátuviðgerin í bindandi avtalu áleggja undirdátuviðgeranum at halda 

somu skyldur, sum eru álagdar í hesi avtalu. 

 

4. Í avtaluni við undirdátuviðgeran skal dátuviðgerin áseta, at dátuábyrgdarin er 

rættindahavari um dátuviðgerin fer á húsagang, so at dátuábyrgdarin kann stíga inn í 

rættindini hjá dátuviðgeranum og gera tey galdandi mótvegis undirdátuviðgerum. Hetta 

hevur m.a. við sær, at dátuábyrgdarin kann geva undirdátuviðgerum boð um at strika ella 

lata persónupplýsingar aftur. 

 

5. Dátuviðgerin hevur fulla ábyrgd mótvegis dátuábyrgdaranum av, at skyldurnar vera hildnar, 

sjálvt um tað er undirdátuviðgerin, sum ikki heldur sínar skyldur. Ábyrgdarbýti ávirkar ikki 

rættindini hjá teimum skrásettu, sbrt. dátuverndarlógini, undir hesum t.d. §77 um endurgjald. 

 

7. Flutningur av persónupplýsingum til útlond, triðjalond o.a. 

 

1. Ein og hvør flutningur av persónupplýsingum til útlond, triðjalond ella 

millumtjóðafelagsskapir, sum dátuviðgerin fremur, skal verða eftir skjalfestum boðum frá 

dátuábyrgdaranum og skal altíð vera í samsvari við kapittul 6 í dátuverndarlógini. 

 

2. Um flutningur til útland, triðjaland ella millumtjóðafelagsskap, sum dátuviðgerin ikki hevur 

fingið boð um, er kravdur sambært lóggávu, sum dátuviðgerin skal fylgja, skal dátuviðgerin 

kunna dátuábyrgdaran um hetta kravið, áðrenn flutningurin fer fram, uttan so, at lóggávan, 

sum áleggur flutning eisini setur forboð fyri, at slík kunning verður givin við atliti til 

týðandi samfelagslig áhugamál. 

 

3. Uttan skjalfest boð frá dátuábyrgdaranum kann dátuviðgerin sostatt ikki: 

 

a. Flyta persónupplýsingar til ein dátuábyrgdara ella dátuviðgera í útlandi, triðjalandi 

ella millumtjóðafelagsskapi 

b. Lata viðgerð av persónupplýsingum til undirdátuviðgera í útlandi, triðjalandi ella 

millumtjóðafelagsskapi 

c. Viðgera persónupplýsingar í útlandi, triðjalandi ella millumtjóðafelagsskapi 

 

 Sí tó fylgiskjal D.  

 

4. Boðini frá dátuábyrgdaranum um flutning av persónupplýsingum til útland, triðjaland ella 

millumtjóðafelagsskap, undir hesum grundarlagið fyri flutninginum, sbrt. kapittul 6 í 

dátuverndarlógini, skal verða ásett í fylgiskjali C c6. 

 

5. Hendan avtalan kann ikki vera grundarlag undir flutninginum, sbrt. § 61, stk. 2, nr. 2 í 

dátuverndarlógini.  

 

8. At stuðla dátuábyrgdaranum 

 

1. Við atliti til slagið av viðgerð, skal dátuviðgerin so vítt møguligt stuðla dátuábyrgdaranum 

við hóskandi tøkniligum og bygnaðarligum tiltøkum til tess, at dátuábyrgdarin kann svara 

umbønum, sum skrásett seta sbrt. kapittul 4 í dátuverndarlógini. 

 

Hetta hevur við sær, at dátuviðgerin skal stuðla dátaábyrgdaranum í at uppfylla:  

 

a) Kunningarskylduna, tá persónupplýsingar verða savnaðar hjá skrásetta 

b) Kunningarskylduna, tá persónupplýsingar verða savnaðar hjá øðrum enn skrásetta 

c) Rættin til innlit 

d) Rættin til rætting 

e) Rættin til striking 

f) Rættin til viðgerðaravmarking 

g) Fráboðanarskylduna, tá upplýsingar verða rættaðar, strikaðar ella tá upplýsingar 

verða avmarkaðar 

h) Rættin til dátuflutning 

i) Rættin til mótmæli 

j) Rættin til ikki at vera fyri avgerð, sum einans er grundað á automatiska viðgerð, 

undir hesum profilering 

 

2. Dátuviðgerin skal við atliti til slagi av viðgerð og tær upplýsingar, sum dátuviðgerin hevur 

atgongd til, hjálpa dátuábyrgdaranum at halda: 

a. Skylduna til uttan óneyðugt drál og um møguligt innan 72 tímar eftir at verða vorðin 

varin við eitt brot á persóndátutrygdina at boða Dátueftirlitinum frá hesum uttan so, 

at tað er ósannlíkt, at brotið á persóndátutrygdina hevur við sær ein váða fyri 

skrásetta. 

b. Skylduna til uttan óneyðugt drál at boða skrásetta frá um brotið í teimum førum, tá 

brotið sannlíkt hevur við sær ein stóran váða fyri tann skrásetta. 

c. Skylduna at gera eina avleiðingagreining av ætlaðari viðgerð, sbrt. §§ 49-50 í 

dátuverndarlógini 

d. Skylduna at biðja um ummæli frá Dátueftirlitinum, áðrenn viðgerð verður sett í 

verk, sbrt. § 52 í dátuverndarlógini. 

 

3. Í fylgiskjali C er greitt frá hóskandi tøkniligum og bygnaðarligu tiltøkum, sum dátuviðgerin 

skal seta í verk at hjálpa dátuábyrgdaranum.  

 

9. Fráboðan um brot á persóndátutrygdina 

 

1. Dátuviðgerin skal uttan óneyðugt drál eftir at vera vorðin kunnugur við brot á 

persóndátutrygdina boða dátuábyrgdaranum frá hesum 

 

2. Dátuviðgerin skal boða dátuábyrgdaranum frá skjótast gjørligt og í seinasta lagi 24 tímar 

eftir, at dátuviðgerin er vorðin kunnugur við brotið, so at dátuábyrgdarin kann halda sínar 

skyldur og boða Dátueftirlitinum frá brotinum. 

 

3. Í samsvari við pkt. 8.2.a. skal dátuviðgerin hjálpa dátuábyrgdaranum at halda skylduna at 

fráboða brot á persóndátutrygdina til Dátueftirlitið. Hetta merkir, at dátuviðgerin skal hjálpa 

dátuábyrgdaranum at fáa til vega tær upplýsingar, sum sbrt. § 47, stk. 4 í dátuverndarlógini 

skulu latast Dátueftirlitinum. 

 

4. Dátuviðgerin skal hjálpa dátuábyrgdaranum í sambandi við fráboðan til Dátueftirlitið um 

brot á persóndátutrygdina. 

 

10.  Tá viðgerðin hjá dátuviðgeranum er endað 

 

1. Tá viðgerðin hjá dátuviðgeranum er endað, hevur dátuábyrgdarin skyldu innan 30 dagar, at 

gera avtalu við dátuviðgeran, sum staðfestur, hvat skal henda við persónsupplýsingunum. 

 

11. Skoðan, undir hesum kanningar 

 

1. Við eini skoðanarváttan skal dátuviðgerin geva dátuábyrgdaranum tær upplýsingar, sum eru 

neyðugar fyri at vísa á, at §§ 41 og 42 í dátuverndarlógini og henda avtalan verða hildnar. 

 

2. Skoðanarváttanirnar eru lýstar nærri í fylgiskjali C , pkt C7 og C8 . 

 

3. Dátuviðgerin hevur í samsvari við reglurnar í dátuverndarlógini skyldu at geva 

Dátueftirlitinum atgongd til upplýsingar og høli, har sum viðgerð fer fram. 

 

12. Avtala um onnur viðurskifti 

 

Partarnir kunnu avtala onnur viðurskifti viðvíkjandi tænastuni um viðgerð av persónupplýsingum, 

t.d. um endurgjald, undir teirri treyt, at hesar avtalur ikki beinleiðis ella óbeinleiðis eru í stríð við 

hesa avtalu ella ger at rættarstøðan, sum skrásetti hevur sbrt. dátuverndarlógini verður verri. 

 

13. Gildiskoma og gilduslit 

 

1. Avtalan kemur í gildi tann dagin báðir partar skriva undir. 

 

2. Báðir partar kunnu krevja nýggjar samráðingar um ásetingarnar, um lógarbroytingar ella 

óskynsemi í avtaluni ger seg galdandi. 

 

3. Avtalan er galdandi so leingi dátuviðgerin skal viðgera persónupplýsingar fyri 

dátuábyrgdaran. Í hesum tíðarskeiði kann henda avtalan ikki sigast upp, uttan so at aðrar 

ásetingar, sum snúgva seg um viðgerðina av persónupplýsingum verða avtalaðar millum 

partarnar. 

 

4. Um viðgerð av persónupplýsingum heldur uppat og avtala er gjørd um, hvat skal henda við 

persónupplýsingunum í samsvari við pkt. 10.1. og fylgiskjal C, kann avtalan sigast upp av 

báðum pørtum við skrivligum varningi á 6 mánaðir at rokna frá 1. í einum mánaði.  

5. Undirskriftir 

 

Dátuábyrgdarans vegna 

 

Navn:  

 
Starv:  

 
Telefonnummar:  

 
Teldupostur:  

 

 
Undirskrift 

 

 

 

 

 

 

Dátuviðgerans vegna  

 

Hans Petur Weihe 

 

Starv: Deildarleiðari fyri menning 

 

Telefonnummar: 295107 

 

Teldupostur: hansp@elektron.fo 

 

 

Undirskrift 

14. Kontakt persónar 

Dátuábyrgdarans vegna 

Navn:  

Starv:  

Telefonnummar:  

Teldupostur: 

 

 

 

Dátuviðgerans vegna  

 

Ingi Hentze  

 

Starv: Økisábyrgdari 

 

Telefonnummar: 295167  

 

 

Teldupostur: ingi@elektron.fo 

 

 

 

 

 

1. Partarnir skulu kunna hvønn annan, um kontaktupplýsingarnar verða broyttar. 

Skjal A – Upplýsingar um viðgerðina 

 

A.1. Endamálið við viðgerðini, sum dátuviðgerðin ger dátuábyrgdarans vegna 

 

Mín rokning:  Avgreiða rokningar, gjaldsavtalur, inngjaldskort, gjaldsyvirlit v.m. 

 

eTrans:  Senda og móttaka fílur við data 

 

 

 

A.2. Viðgerðin, sum dátuviðgerðin ger dátuábyrgdarans vegna, er serliga  

 

Mín rokning 

Rokningar verða móttiknar við eTrans ella api markamóti frá kreditor. Um gjaldsavtala finst, 

so verður rokningin goldin sjálvirkandi og bóking framd í peningastovnunum. Um 

gjaldsavtala ikki finst, so verður inngjaldskort sent til debitor. 

Kreditor fær inngjaldsupplýsingar yvir goldnar rokningar sendar, sum so kunnu innlesast í 

bókhaldsskipanina hjá kreditor. 

Debitor fær mánaðarligt gjaldsyvirlit yvir komandi gjaldingar tá talan er um rokningar av 

slagnum (MRP). Komandi gjaldingar síggjast eisini í netbankanum. 

Skipanin viðgerð bæði vinnuligar rokningar (MRV) og rokningar til privatfólk (MRP). 

Skipanin umfatar eisini Fastgjald, XML rokningar, Avdráttarskipan v.m. 

 

 

 

A. 3. Viðgerðin fevnir um hesi sløg av persónupplýsingum um tey skrásettu: 

 

t.d. 

Navnastamdátur 

Rokning 

Kontonr hjá debitor og kreditor 

v.m 

 

  

A.4. Viðgerðin fevnir um hesi sløg av skrásettum 

 

Upplýsingar um kreditor, debitor, gjaldsavtalur v.m. 

 

 

A.5. Viðgerðin hjá dátuviðgeranum kann byrja, tá henda avtalan kemur í gildi. Viðgerðin fer 

fram hetta tíðarskeið: 

 

Viðgerðin er ikki tíðaravmarkað og heldur fram til avtalan verður uppsøgd 

Skjal B – Undirdátuviðgerar 

 

B.1. Góðkendir undirdátuviðgerar 

 

Tá avtalan kemur í gildi hevur dátuviðgerin hesar undirdátuviðgerar. 

 

 

NAVN V-TAL ADRESSA LÝSING AV 

VIÐGERÐINI 

 

SDC 

  

Ballerup 

 

Ger bókingar konto 

til konto 

 

NETS 

  

Ballerup 

 

Ger bókingar fyri 

kortgjaldingar 

    

    

 

Skipanirnar verða nýttar av fleiri stovnum, og dátuviðgerin eigur og rekur skipanirnar. Av tí at 

fleiri nýta skipanirnar er vónleyst hjá dátuviðgeranum at ganga møguligum ynskjum frá 

dátuábyrgdarum á møti. Dátuábyrgdarar, sum nýta skipanirnar,  mugu tí góðtaka teir 

undirdátuviðgerar og tær meginreglur, sum skipanirnar eru grundaðar á, sum dátuviðgerin nýtir.  

 

B.2. Varningur um góðkenning av undirdátuviðgerum 
 
Dátuviðgerin avger hvørjir undirdátuviðgerar verða nýttir. 

Skjal C – Boð um viðgerð av persónupplýsingum 

 

C.1. Boð frá dátuábyrgdaranum 

Dátuábyrgdarin tøppar sjálvur inn upplýsingar, sum skipanirnar viðgera soleiðis sum 

dátuábyrgdarin hevur fingið at vita og hevur fingið og fær leiðbeining í.  

 

C.2. Viðgerðartrygd 

Viðgerðin fevnir um persónupplýsingar, tí skal trygdarstøðið vera høgt. 

Dátuviðgerin hevur heimild at gera av, hvørji tøknilig og bygnaðarlig tiltøk, sum skulu setast í 

verk fyri at tryggja hóskandi trygdarstig, sum er í samsvari týdningin av upplýsingunum í 

skipanunum 

 

Dátuviðgerin skal tó í øllum førum og í minsta lagi fremja hesi tiltøk, sum eru avtalað við 

dátuábyrgdaran: 

 

Dátuviðgerin skal tryggja: 

• Trúnaðin – tryggja, at óviðkomandi ikki fáa atgongd til upplýsingarnar 

• Rættleika – tryggja, at upplýsingarnar eru rættar og fullfíggjaðar 

• Atgeingi – tryggja, at upplýsingarnar og skipanirnar eru atkomuligar  

 

Dátuviðgerin skal hava verksett politikkir, mannagongdir, virkisgongdir, tekniskar og bygnaðarlig 

trygdartiltøk innan hesi øki: 

 

• Skipan og stýring av KT-trygd – tvs skjalfest krøv til øll týðandi øki, harundir trygdarváðar í 

sambandi við viðgerð av persónsupplýsingum og verkseting av viðkomandi standardum fyri 

stýring og váðastýring av KT-trygd og dátuvernd.  

 

• Starvsfólkatrygd – Dátuviðgerin skal tryggja, at starvsfólk og avtalupartar skilja sína ábyrgd 

og eru skikkaðir til at taka sær av uppgávuni. Hetta fevnir um regluliga undirvísing og 

eftirlit av undirdátuviðgerarum.   

 

• Stýring av aktivum – Dátuviðgerin skal eyðmerkja viðkomandi aktiv og lýsa hóskandi verju. 

 

• Atgongdarstýring – Dátuviðgerin skal við hóskandi tiltøkum tryggja, at tað bert er møguligt 

at fáa atgongd til skipanir og upplýsingar eftir arbeiðstørvi. Broytingar til atgongdir skulu 

skjalfestast og góðkennast.  

 

• Brongling – Tá tað verður mett at vera neyðugt, skulu upplýsingar bronglast, serliga tá tær 

verða fluttar  

 

• Rakstrartrygd – Dátuviðgerin skal verkseta skjalfestar mannagongdir og tilgongdir, sum 

tryggja rættan og tryggan rakstur. Dátuviðgerin skal hava verksett skjalfestar mannagongdir 

at handfara rakstrarórógv. 

• Fysisk- og umhvørvistrygd – Dátuviðgerin skal forða fyri ikki heimilaðari fysiskari atgongd, 

skaða og órógv í rakstrarhølum, harundir yvirvekja og skráseta atgongd umframt at hava 

eina hóskandi ávaringarskipan.  

 

• Samskiftistrygd – Dátuviðgerin skal tryggja, at upplýsingarnar eru vardar í netum og har tær 

verða viðgjørdar. Tá starvsfólk hjá dátuviðgeranum hava atgongd til persónsupplýsingarnar, 

sum henda avtala fevnir um, umvegis internet ella fjararbeiðspláss, skal atgongdin bert 

gevast, um trygdin er á einum nøktandi stigi. Persónsupplýsingar í hesi avtalu skulu bert 

verða viðgjørdar Í Føroyum og í teimum londum, sum eru limir í Evropeiska Samveldinum, 

ES ella í Evropeiska Búskaparliga Samstarvinum, EBS, sum ásett í § 6 stk. 14 í 

dátuverndarlógini.   

 

• Útvegan, menning, viðlíkahald og broyting av skipanum – Í sambandi við útvegan, 

menning, viðlíkahald og broyting av skipanum, tænastum og komponentum, skal ein 

skjalfest  váðameting gerast og góðkennast, um so er, at broytingin kann viðføra, at 

viðgerðin ella verjan av persónsupplýsingum, sum avtalan er um, verður broytt munandi. 

Váðar, sum verða mettir at vera ov høgir, skulu lækkast við at verkseta hóskandi 

trygdartiltøk - framferðarhátturin skal skjalfestast. Innanhýsis menning og viðlíkahald skal 

fara fram eftir skjalfestum politikkum og mannagongdum.  

 

• Veitaraviðurskifti – Dátuviðgerin skal tryggja sær, at undirdátuviðgerar fylgja krøvunum í 

hesi avtalu.  

 

• Trygdarbrot – Dátuviðgerin skal hava verksett vælvirkandi skjalfestar mannagongdir, sum 

tryggja at trygdarbrot verða handfarin rætt, harundir samskifti um trygdarhendingar og 

veikleikar.  

 

• Eftirmeting – Dátuviðgerin skal hava mannagongdir fyri regluliga at royna, meta og 

eftirmeta nyttuni av teimum verksettu teknisku og bygnaðarligu tiltøkunum, fyri at tryggja, 

at viðgerðartrygdin er nøktandi.  

 

• Tilbúgvingarætlan – Dátuviðgerin skal tryggja, at skipanirnar, sum henda avtala er um, 

koma at koyra aftur innan avtalaða tíð aftaná ein størri rakstrarsteðg.   

 

• Samsvar – Dátuviðgerin skal verkseta munadyggar skjalfestar mannagongdir, soleiðis at 

sleppast kann undan broti á rættarligar ella avtaluligar skyldur í sambandi við KT-trygd og 

persónsdátutrygd.  

C.3.  At stuðla dátuábyrgdaranum 

Dátuviðgerin skal í mest møguligan mun stuðla dátuábyrgdaranum í samsvari við ásetingarnar í 

pkt. 8.1. og 8.2. at halda skyldurnar í § 46 í dátuverndarlógini, m.a. við at veita dátuábyrgdaranum 

árliga váttan um trygdina og stuðla um dátuábyrgdarin t.d. fær fyrispurningar um innlit sambært § 

26 í dátuverndarlógini. 

 

C.4. Goymsla  

Persónupplýsingar skulu goymast í minsta lagi so leingi, dátuábyrgdarin nýtir tænastuna. 

 

Tá tænastuveitingin sambært hesi avtalu endar, skal dátuábyrgdarin gera avtalu við dátuviðgeran 

um, hvat skal henda við upplýsingunum í samsvari við pkt. 10.1.  

 

C.5. Staðið viðgerðin fer fram 

Viðgerð av persónsupplýsingunum, sum avtalan fevnir um, kann ikki fara fram á øðrum støðum 

enn niðanfyri nevndu, uttan at dátuábyrgdarin frammanundan hevur fingið skrivliga fráboðan  

• Elektron, Staravegur 9, 100 Tórshavn  

• Elektron, Staravegur 15, 100 Tórshavn  

 

Sí annars ptk. C.2 Viðgerðartrygd.  

 

Harafturat kunnu ráðgevar fáa atgongd umvegis eitt trygt samband, tá ið tað er brúk fyri tí.  

 

Starvsfólk hjá dátuviðgera og undirdátuviðgera kunnu, tá tað er neyðugt, fáa atgongd til 

persónsupplýsingarnar, sum eru fevndar av hesi avtalu, frá einum fjararbeiðsplássi, um hetta fer 

trygt fram.  

 

Atgongd til hesar persónsupplýsingar er bert loyvd úr Føroyum og londum, sum hava eina nøktandi 

trygd sambært kunngerð frá Føroya Landsstýri, sí § 60, stk. 2.  

 

C.6. Boð viðvíðkjandi flutningi av persónupplýsingum til útland, triðjaland og 

millumtjóðafelagsskapir 

Hevur dátuábyrgdarin ikki givið skjalfest boð um flutning av persónupplýsingum til útlond, 

triðjalond ella millumtjóðafelagsskapir, hevur dátuviðgerin ikki heimild at flyta upplýsingarnar úr 

Føroyum.  

 

C.7.  Mannagongdir hjá dátuábyrgdaranum í sambandi við skoðanir, undir hesum 

kanningar, av viðgerð av persónupplýsingum, sum er latin dátuviðgeranum. 

Dátuviðgerin skal á hvørjum ári skipa fyri at skoðað verður at viðgerðartrygdin er nøktandi.  

 

C.8. Mannagongdir fyri skoðanir, undir hesum kanningar, við viðgerð av 

persónupplýsingum, sum er latin undirdátuviðgerum. 

Dátuviðgerin skal á hvørjum ári fyri egna rokning útvega eina skoðanarváttan frá óheftum 

triðjaparti um, at undurdátuviðgerin heldur dátuverndarlógina, aðra lóggávu um dátuvernd og hesar 

ásetingar. Tó ikki frá SDC og Nets tí teir verða roknaðir sum tryggir veitarar og verða nýttir av 

peningastovnunum. 

 

 

Skjal D – Onnur viðurskifti, sum partarnir avtala 

 

Standardtænasta. 

Tænastan, sum henda avtalan er um, er ein standardtænasta, sum dátuviðgerin eigur og rekur. 

Dátuviðgerin tryggjar, at KT-trygdin er á einum nøktandi stigi. 

  

Møgulig ynskir um broytingar í tænastuni eru hesi avtalu óviðkomandi. Dátuábyrgdarin kann ikki 

áleggja Elektron eyka trygdarkrøv, um Elektron í síni skoðan kann sanna, at trygdin er á einum 

nøktandi stigi.    

 

 

Flutningur av persónupplýsingum til útlond, triðjalond o.a. 

Dátuábyrgdarin er vitandi um, at flytingar fara umvegis føroyskan peningastovn og  

danskan veitara hjá peningastovnunum. 

 

Fráboðan í sambandi við trygdarhendingar ella trygdarbrot 

Fráboðani skal gerast til dátuverndarfólk ella kontaktpersón hjá kundanum. 

 

 

 

 

 


